
1. Inngangur 
 

Ársins 2025 verður kannski helst minnst fyrir það að talsverðar mannabreytingar urðu í upphafi ársins, 

þegar tveir reyndir og farsælir starfsmenn létu af störfum vegna aldurs og einn starfsmaður til viðbótar 

ákvað að reyna vængina á öðrum slóðum. 

Í þessari ársskýrslu er fjallað um helstu þætti starfseminnar og minnst á þær breytingar sem hafa átt sér 

stað. Framsetningin er lík þeirri sem verið hefur undanfarin ár, með áherslu á gagnorðan og stuttan texta 

ásamt tölulegum upplýsingum sem settar eru fram í töflum og gröfum. 

Árlega eru ársreikningur og ársskýrsla send eigendum Fræðslunetsins, ríkisskattstjóra og Mennta- og 

barnamálaráðuneytinu. Þá eru ársskýrsla og ársreikningur ávallt öllum aðgengileg á vefsvæði 

Fræðslunetsins. 

Eyjólfur Sturlaugsson, framkvæmdastjóri, hafði umsjón með og bar ábyrgð á gerð þessarar ársskýrslu. 

2. Mannauður 

Stjórn 
Stjórn Fræðslunetsins er óbreytt á milli ára og er skipuð eftirtöldum fulltrúum eigenda: 

- Hulda Kristjánsdóttir, formaður (kosin af Sambandi sunnlenskra sveitarfélaga) 

- Valdimar Hafsteinsson, ritari (kosinn af Atorku, félagi atvinnurekenda á Suðurlandi) 

- Ester Ýr Jónsdóttir, (kosin af Fjölbrautaskóla Suðurlands) 

- Magðalena Jónsdóttir (kosin af Sambandi sunnlenskra kvenna) 

- Halldóra S. Sveinsdóttir (kosinn af stéttarfélögum á Suðurlandi)  

Stjórnin fundaði fjórum sinnum á árinu. Fundargerðirnar má lesa á vefsvæði Fræðslunetsins. 

Starfsmannahald 
Starfsmannabreytingar urðu allmiklar árið 2025. Í upphafi árs létu Steinunn Ó. Kolbeinsdóttir og Sólveig 

Kristinsdóttir af störfum vegna aldurs og voru þeim þökkuð vel unnin áratuga störf. Þær voru báðar komnar 

niður í 50% stöðugildi. Þá sagði Kristín Elfa Ketilsdóttir upp stöðu sinni og lét af störfum í apríl, en hún var 

í fullu starfi sem verkefnastjóri virkniúrræða og náms- og starfsráðgjafi. Í hennar stað voru Björk 

Guðnadóttir og Berglind Bergsveinsdóttir ráðnar. Björk var ráðin í 100% stöðugildi sem verkefnastjóri á 

Hvolsvelli og Berglind tók við verkefnastjórn í fræðslu fatlaðs fólks í 75% stöðugildi. Lilja Össurardóttir, sem 

lengi hefur stýrt fræðslu fatlaðs fólks, færði sig yfir í verkefnastjórn virkniúrræða og minnkaði við sig niður 

í 80% stöðugildi. Við þessar breytingar fækkaði stöðugildum úr 8,25 í 7,8 á milli ára. 

Eyjólfur Sturlaugsson   framkvæmdastjóri     100% 

Eydís K. Guðmundsdóttir  náms- og starfsráðgjafi/verkefnastjóri     80% 

Lilja Össurardóttir   verkefnastjóri        80% 

Kristín Gestsdóttir  verkefnastjóri       90% 

Oddný Gísladóttir   þjónustufulltrúi            100% 

Viktor Valur Carlsen   kvöldumsjón        45% 

Sigríður E. Kristinsdóttir  þrif           30% 

Sandra D. Gunnarsdóttir náms- og starfsráðgjafi/verkefnastjóri    80% 

Berglind Bergsveinsdóttir verkefnastjóri       75% 

Björk Guðnadóttir  verkefnastjóri      100% 

      Samtals stöðugildi:         7,80 

Starfsfólki heilsaðist almennt vel á árinu, en þó var einn starfsmaður að glíma við langvarandi veikindi sem 

höfðu áhrif á starfshlutfall hans. 

Almennir starfsmannafundir voru haldnir reglulega í gegnum Teams og urðu þeir 11 talsins. Teymi 

Fræðslunetsins héldu jafnframt fjölmarga fundi en eftirfarandi teymi störfuðu á árinu: Virkniteymi, 

fyrirtækjateymi, íslenskuteymi, framhaldsfræðsluteymi og tækniteymi, auk gæðaráðs. Tveir starfsdagar 

voru haldnir 3. og 4. júní í Borgarnesi. 

Símenntun 
Starfsmenn Fræðslunetsins sinntu áfram því hlutverki á árinu 2025 að uppfæra þekkingu sína og var 

umfang þeirrar símenntunar svipað og undanfarin ár. Næstum allir starfsmenn fóru á haustþing Símenntar 

í Borgarnesi í september. Margir starfsmenn tóku ný og stærri skref í að nota gervigreind og sóttu sér 

námskeið í notkun hennar. Aðrir fastir liðir símenntunar voru ráðgjafafundir og ársfundur 

Fræðslumiðstöðvarinnar. Almennt er starfsfólkið duglegt að viðhalda þekkingu sinni og tileinka sér nýja 

hæfni. Starfsfólk skráir sjálft endurmenntun sína og gerir grein fyrir henni og óskum sínum varðandi 

áframhaldandi símenntun í árlegu starfsmannaviðtali við framkvæmdastjóra. 

Verktakar í kennslu 
Eins og áður var nánast öll kennsla og fræðsla Fræðslunetsins mönnuð með verktökum. Alltaf var leitast 

við að ráða kennaramenntað fólk til kennslu á námsbrautum Fræðslumiðstöðvar atvinnulífsins, í íslensku 

fyrir útlendinga og í fræðslu fatlaðs fólks. Til kennslu á styttri námskeiðum, eins og þeim sem snúa að 

starfsþróun, núvitund, sjálfstyrkingu og fleiru, eru valdir sérfræðingar á viðkomandi sviði. 

Fræðslunetið hefur aldrei átt í erfiðleikum með að ráða verktaka til kennslu. Alltaf eru þó einhverjar 

breytingar á milli ára í hópi verktakanna. Margir kennarar í verktöku hafa unnið hjá Fræðslunetinu árum 

saman og eru Fræðslunetinu afar dýrmætir. 

3.  Aðstaða 

Húsnæði 
Eitt af meginhlutverkum Fræðslunetsins er að þjóna öllu Suðurlandi. Til að geta sinnt fræðslustarfi í öllum 

landshlutanum hefur Fræðslunetið komið sér upp starfsstöðvum og námsverum. Mannaðar starfsstöðvar 

Fræðslunetsins eru nú þrjár; á Selfossi, á Hvolsvelli og á Höfn. Breytingar urðu á starfsaðstöðu 

Fræðslunetsins á Hvolsvelli, en hún færðist úr grunnskólanum yfir í skrifstofuhótel sveitarfélagsins. Auk 

þessara þriggja staða fer kennsla fram í Vík, Reykholti, Þorlákshöfn, Öræfum, Hellu og Kirkjubæjarklaustri. 

Vinnuaðstaða nemenda og starfsmanna Fræðslunetsins í húsakynnum þess telst almennt góð og það styðja 

kannanir sem gerðar hafa verið meðal námsmanna og verktaka í kennslu. 

Á liðnum áratug hefur notkun á aðstöðu Fræðslunetsins breyst talsvert. Nú eru margir námshópar í 

fjarnámi og nota aðstöðuna lítið eða ekki neitt. Þá hefur ýmislegt nám á dagvinnutíma aukist talsvert og er 

meiri nýting á kennslustofum í Fjölheimum á þeim tíma en áður. 

Sveitarfélagið Árborg sem á Fjölheima; aðsetur Fræðslunetsins á Selfossi, hefur síðan 2022 gert 

skammtímasamninga um notkun hússins og gildir núverandi samningur til loka árs 2026.  Starfshópur, sem 

leitar sameiginlega að nýju húsnæði, fyrir Fræðslunetið og fleiri aðila starfaði lítið á árinu vegna málaferla, 

sem tefja áframhaldandi vinnu.   

Óvissa um framtíðarhúsnæði fyrir starfsemi Fræðslunetsins hefur hamlandi áhrif á starfshætti. Erfiðara er 

að gera langtímaáætlanir og viðhaldi á búnaði í Fjölheimum er haldið í lágmarki. 

 

Búnaður 
Einhver endurnýjun á aðbúnaði starfsmanna fer ávallt fram og var svo einnig á árinu. 

Viðhaldi á tækjum og tólum sem snúa að kennslustofum og aðbúnaði nemenda var áfram sinnt. Stærsta 

breytingin á árinu er að Fræðslunetið ákvað að hætta endurnýjun á Windows Surface-tölvum sem 

vinnutölvum starfsmanna. Í staðinn hefur verið keyptur inn HP-vélbúnaður. Er þetta fyrst og fremst gert í 

hagræðingarskyni, en HP-vélbúnað er hægt að fá á ríkiskaupasamningi. 

Háskólafélag Suðurlands og Fræðslunetið reka í sameiningu Fjölheima.   Á þeim vígstöðvum voru tvö rými 

tekin vel í gegn og uppfærð mikið.  Annarsvegar er um að ræða kennslueldhúsið sem fékk mikla uppfærslu 

á áhöldum og tækjum og hins vegar fundarherbergið, sem fékk alveg nýjan tæknibúnað. 

Fyrir liggur að skipta út öllum routerum í Fjölheimum árið 2026, en þeir eru endanlega komnir á tíma. Fyrir 

liggur einnig að árið 2026 verður endurskoðað fyrirkomulag á notkun kennaratölva í kennslustofum. Slík 

breyting felur að öllum líkindum í sér að breyta þarf vélbúnaði í stofunum. 

4 Fræðslustarfsemi á árinu 

Heildarfjöldi í fræðslu 
Á heildina litið fjölgar kenndum námskeiðum og námsbrautum nokkuð milli ára. Nemendum fækkar hins 

vegar lítillega. Heildarbrottfall er 11% og er svipað og á undanförnum árum. Tafla 1 sýnir þróun 

námskeiða, nemendafjölda og nemendastunda síðustu fimm ár. 

Tafla 1 Námskeið 
Námsmenn 
innritaðir 

Námsmenn 
útskrifaðir 

Brottfall 
Meðalfj. 

Í hópi 

2021 145 1.227 1.041 15,2% 8,5 

2022 132 1.332 1.182 11,3% 10,4 

2023 114 1.165 1.057 12 %  10,0 

2024 103 1343 1094 15% 10,6 

2025 123 1286 1147 11% 9,3 

 
Hjá Fræðslunetinu er fræðslunni skipt niður á eftirfarandi sex svið: íslensku fyrir útlendinga, vottaðar 

námsleiðir FA, virkninámskeið, námskeið fyrir fatlað fólk, fræðsla í fyrirtækjum og annað nám. Þessi sex 

fræðslusvið eru misumfangsmikil. Þegar nemendastundir eru notaðar sem mælikvarði eru námsleiðir FA 

langumfangsmestar. 

 

Nemendastundir segja þó ekki alla söguna um umfang áðurnefndra sviða. Þannig má til dæmis slá því föstu 

að umsýsla, þ.e. vinna við framkvæmd náms fatlaðs fólks, sé hlutfallslega meiri en nemendastundir segja 

til um. 

Heildarnemendastundir urðu með mesta móti árið 2025. Leita þarf fimm ár aftur í tímann til að finna jafn 

umfangsmikla kennslu. 

Íslenska fyrir útlendinga 
Að venju var kennsla í íslensku fyrir útlendinga fyrirferðamikil í starfseminni. Opinbert framlag til 

Fræðslunetsins vegna þessa var 12.917.828 kr. á árinu 2025. Aðsókn að námskeiðum var með afar líku 

sniði og árið áður. Fræðslunetið náði með framlaginu að sinna allri eftirspurn eftir íslensku fyrir útlendinga 

á Suðurlandi. Námskeið voru haldin vítt og breitt um starfssvæðið og kennd af kennurum með full 

kennsluréttindi. Tafla 2 sýnir samanburð íslenskukennslu síðustu fimm ára. 

 

Tafla 2 Námskeið Nemendur 
Fjöldi í 

námshópi 
Nemenda-
kl.stundir 

Brottfall 

2021 30 338 10,4  13.520  10,4% 

2022 20 207 10,4  8.280  14% 

2023 25 299 13,3 10.960 13% 

2024 35 348 9,9 12.980 22% 

2025 35 349 10 12.420 19% 

 

Á árinu lauk þróun á nýju íslenskunámskeiði þar sem smáforritið Bara tala er notað sem stuðningur í 

kennslunni. Í kjölfarið hafa fleiri stofnanir og fyrirtæki sóst eftir þessari íslenskukennslu. 

 

Námsbrautir Fræðslumiðstöðvar atvinnulífsins (FA) 
Stærsta einstaka fjárveitingin til Fræðslunetsins á hverju ári er fé til að kenna vottað nám. Árið 2025 fékk 

Fræðslunetið úthlutað 50.100.000 kr. til verksins. 

Nám á mörgum vottuðum námsbrautum er í boði sem bæði stað- og fjarnám.  Á undanförnum árum hafa 

námsleiðir sem ætlaðar eru sem virkniúrræði fest sig í sessi.  Tafla 3 sýnir samanburð FA náms síðustu fimm 

ára. 

Tafla 3 
Fjöldi 

brauta 
Námsmenn 
innritaðir 

Námsmenn 
útskrifaðir 

Brottfall 
Nemenda-
kl.stundir 

2021 7 165 154 6,6%  47.400  

2022 10 120 110 8,3%  44.980  

2023 18 197 166 15,7%  45.500  

2024 12 128 115 13%  37.320  

2025 15 193 180 7% 49.130 

Mjög góð aðsókn var í námsbrautirnar og var hún talsvert meiri en árið 2024. Brottfall var einnig með 

minnsta móti. Kenndar voru eftirfarandi brautir: Grunnnámskeið fyrir fiskvinnslufólk, Leikskólaliða- og 

stuðningsfulltrúabrú, Félagsliðagátt, Menntastoðir, Líf og heilsa, Uppleið, fagnámskeið fyrir starfsfólk í 

heilbrigðis- og félagsþjónustu, Færni á vinnumarkaði, Grunnmennt og Stökkpallur. 

Símenntun fyrir fólk með fötlun 
Nám fyrir fólk með fötlun er ríkur þáttur í starfsemi Fræðslunetsins. Námskeiðin eru haldin á Selfossi. 

Markhópurinn á Suðurlandi er tryggur og sömu einstaklingarnir koma ár eftir ár á námskeið. 

Þjónusta Fræðslunetsins í þessari fræðslu byggist á árlegu framlagi frá Fjölmennt til kennslunnar. Framlagið 

fyrir árið var 15.500.000 kr. og hefur það verið óbreytt í áratug. 

Tafla 4 sýnir samanburð síðustu fimm ára í fræðslu fatlaðra hjá Fræðslunetinu.  

Tafla 4 Námskeið 
Námsmenn 
innritaðir 

Námsmenn 
útskrifaðir 

Brottfall 
Nemenda-
kl.stundir 

Fjöldi í 
hópi 

2021 47 132 129 4% 1.177 2,7 

2022 33 114 109 4% 1.053 3 

2023 33 122 122 0% 1.186 4 

2024 33 110 107 3% 2.097 3 

2025 33 102 99 3% 2.841 3 

Umfang kennslu fatlaðs fólks varð svipað árið 2025 og árið 2024 hvað varðar fjölda námskeiða og 
námsmanna. Mikil fjölgun var hinsvegar á nemendastundum árin 2024 og 2025 vegna kennslu 
námsbrautarinnar Færni á vinnumarkaði. 
 

Endurhæfingar- og virkninámskeið 
Námsúrræðum er skipt í fjóra flokka: Almenn virkninámskeið, námsbrautir FA, nám í íslensku fyrir 

útlendinga og raunfærnimat í almennri starfshæfni. Tafla 5 inniheldur samtölur náms á virkninámskeiðum 

og FA-námsbrautum. 

 

Nám í virkniúrræðum voru með mesta móti á síðasta ári, en í þessum flokki má alltaf búast við sveiflum. 

Þróun síðustu ára hefur verið sú að námsbrautir FA námsbrautirnar verða með árunum hlutfallslega sífellt 

umfangsmeiri sem virkniúrræði. Hér hefur skipt verulegu máli að Birta starfsendurhæfning hefur keypt af 

Fræðslunetinu slík úrræði.  

 

Tafla 5 
Fjöldi 

námsk. 
Námsmenn 
innritaðir 

Námsmenn 
útskrifaðir 

Brottfall 
Nemenda 
kl.stundir 

2021 41 486 351 28% 5.335 

2022 36 374 278 26% 9.821 

2023 32 362 273 24% 15.233  

2024 24 297 201 27% 8.185 

2025 26 312 267 14% 11.664 

Fræðsla fyrir fyrirtæki og stofnanir 
Fyrirtækjaþjónusta fékk á árinu loksins, eftir nokkurra ára hlé, sérstakan verkefnastjóra og í kjölfarið ósk 

umfang þeirrar þjónustu.  Fræðslan er þrennskonar:  Námskeið ýmiskonar, FA námsbrautir og svo íslenska 

fyrir útlendinga.   Tafla 6 sýnir heildar þróun fræðslu til fyrirtækja síðustu fimm ár. 

Tafla 6 
Fjöldi 

námsk. 
Þátttakendur 

Nemenda -
kl.stundir 

2021 15 164 4653 

2022 22 415 2355 

2023 9 187 909 

2024 8 91 3252 

2025 24 335 6724 

 

Eftirfarandi mynd sýnir skiptinguna í nemendastundum hjá fyrirtækjum og stofnunum.  Vottaðar 

námsbrautir er umfangsmesta námið hjá starfsfólkinu.  

5. Námsráðgjöf og raunfærnimat 

Námsráðgjöf 
Alls fékk Fræðslunetið 9.936.000 kr. úthlutað frá FA til 

náms- og starfsráðgjafar árið 2025, sem er svipað og 

árið á undan. Eins og sést í töflu 8 þá gekk 

námsráðgjöfin vel á árinu. 

Ráðgjöf Fræðslunetsins er fjölbreytt; bæði er boðið 

upp á ráðgjöf á staðnum og á netinu.  Þá fara ráðgjafar 

reglulega um Suðurland og bjóða upp á viðtöl.  Allri 

eftirspurn eftir náms- og starfsráðgjöf er sinnt.  

 

Raunfærnimat 
Alls fékk Fræðslunetið 9.120.000 kr. úthlutað frá FA á árinu 2024, sem er talsvert minna en árið á undan.  

Fjármagninu var ætlað í eftirfarandi verkefni: 

- Raunfærnimat í ferðaþjónustu 

- Almenn starfshæfni  

- Raunfærnimat félagsliða 

- Raunfærnimat leikskólaliða og stuðningsfulltrúa 

Raunfærnimatið gekk nokkuð vel á árinu miðað við aðstæður, en tveir vanir verkefnastjórar í 

raunfærnimati hættu störfum á árinu og þjálfa 

þurfti nýja.    Í töflu 9 má sjá samanburð síðustu 

fimm ára.   

Almennt gengur vel að finna þátttakendur í 

raunfærnimatið og má m.a. þakka það góðum 

tengslum ráðgjafa við atvinnulífið og 

samstarfsaðila.   

Fræðslunetið sér einnig um að finna matsaðila 

fyrir hvert raunfærnimat fyrir sig og fara þeir á 

námskeið hjá Fræðslumiðstöð atvinnulífsins.  

 

 

 

Tafla 8 Ráðþegar 

2021 419 

2022 814 

2023 756 

2024 654 

2025 672 

Tafla 9 
Fjöldi 

þátttakenda 
Metnar 
einingar 

2021 22 675 

2022 41 2.295 

2023 55 1.716 

2024 38 1.596 

2025 39 1366 

6. Önnur starfsemi 

Prófaþjónusta 
Fræðslunetið er með samning við Náttúruverndarstofnun um framkvæmd bóklegs hluta skotvopna- og 

veiðikortaprófa.     Þá tók Fræðslunetið að sér að annast prófaþjónustu fyrir þá sem taka bóklegt próf á 

Vinnuvélaskólanum og í Vinnuverndarskólanum. Prófaþjónustan er ætluð fólki á öllu Suðurlandi og geta 

þátttakendur sótt þau á Selfossi, Hvolsvelli og á Höfn.  Alls tóku 58 aðilar slík próf hjá Fræðslunetinu á árinu.  

 

Notendaráð 
Bergrisinn, sem er byggðasamlag um málefni fatlaðs fólks í Árnes-, Rangárvalla- og Skaftafellssýslu, hefur 

falið Fræðslunetinu umsjón með notendaráði fatlaðs fólks, sem starfar fyrir samlagið.   Vinnan felst í því 

að þjálfa fólk til setu í ráðinu, halda utan um fundi ráðsins og vera til ráðgjafar um vinnu notendaráða. 

 

Nýbreytni og þróun 
Ýmis nýbreytni og þróun átti sér stað á árinu og er það helsta rakið hér að neðan.   

Samstillt hæfni.  Um er að ræða þróunarverkefni, sem gengur út á það að vinna með öllum dvalar- og 

hjúkrunarheimilum á Suðurlandi að því að koma á sameiginlegu „fundarborði“ þar sem fræðsluþarfir 

heimilanna eru ræddar og leitað að lausnum sem koma þeim til góða.  Verkefnið fór formlega af stað í 

október 2024 og er styrkt af Þróunarsjóði Fræðslusjóðs. Því lýkur í júní 2026.  

Námskeið fyrir fatlað fólk.   Um er að ræða þróunarverkefni, sem gengur út á það að taka vottaða 

námskrá „Listnámsbraut fyrir fatlaða“ og skipta henni niður í mörg styttri námskeið þannig að hægt sé að 

bjóða fötluðu fólki upp á listnám í áföngum í gegnum almenn námskeið.  Verkefnið fékk styrk úr 

Þróunarsjóði Fræðslusjóðs 2024 og verkefninu lýkur í árslok 2026. 

Bara tala.  Um er að ræða þróunarverkefni sem fór í gang á árinu 2024 og fékk styrk úr Sveitamennt og 

Ríkismennt árið 2025.  Verkefnið gengur út á það að nota smáforritið „Bara tala“ samhliða hefðbundinni 

kennslu í íslensku fyrir útlendinga á stuttum starfstengdum 20 klukkustunda námskeiðum. Í ágúst lauk 

vinnu við handbók/kennsluleiðbeiningar og í framhaldinu var umfang kennslu af þessu tagi aukið.  

 

Markaðs- og kynningarstarf 
Áherslur í markaðs- og kynningarstarfi hafa annars vegar verið að nota rafræna miðla og hins vegar 

reglulegar og persónulegar heimsóknir í fyrirtæki og stofnanir.  

Mikið er lagt upp úr persónulegu samstarfi við samstarfsaðila og að mæta þörfum þeirra sem best. Því er 

oft fundað með þeim og þarfir þeirra ræddar. Heimsóknir í fyrirtæki og stofnanir voru fjölmargar á árinu 

og heldur starfsfólk bókhald um hversu oft er farið úr húsi. 

Nánast allt kynningarefni og auglýsingar er hannað af starfsmönnum Fræðslunetsins  enda er í þeirra 

röðum afar hæft fólk á þessum vettvangi. Kynningarefni þarf stöðugt að uppfæra og í því liggur talsverð 

vinna.  

Heimsóknum á vefsvæði Fræðslunetsins hefur fjölgað verulega eftir að ný síða fór í loftið um mitt ár 2023. 

Þá hélt fylgjendum á samfélagsmiðlum áfram að fjölga milli ára. Helstu tölur úr rafrænum samfélags- og 

upplýsingamiðlum Fræðslunetsins eru í töflu 10 og 11: 

Vefsvæði Fræðslunetsins                                                          Fylgjendur á Facebook og Instagram 

 

 

 

 

 

 

 

 

 

 

Samstarfsaðilar 
Samstarfsaðilar Fræðslunetsins eru fjölmargir og er samstarfið dýrmætt. Verða hér nefndir þeir helstu. 

Símennt.  Símenntunarmiðstöðvar um allt land mynda samtökin Símennt. Samráð og samskipti milli 

stöðvanna eru mikil og stöðug.  Samtökin standa fyrir fræðslu og atburðum sem varða framhalds- og 

fullorðinsfræðslu.  Einnig miðla stöðvarnar á milli sín námsefnistengdum gögnum, tölulegum gögnum og 

takast á við eitt og annað í samstarfi sínu. 

Vinnumálastofnun.  VMST er einn stærsti viðskiptavinur Fræðslunetsins og á í miklum samskiptum við 

Fræðslunetið vegna þeirra virkniúrræða og íslenskunámskeiða sem boðið er uppá.  Samskiptin eru öll við 

útibú stofnunarinnar á Suðurlandi. 

Virk.  Fræðslunetið er skilgreindur úrræðaaðili hjá Virk.  Á hverju ári setur Fræðslunetið upp virkniúrræði 

sem eru sniðin að þörfum Virk.  Samskiptin eru öll við útibú stofnunarinnar á Suðurlandi. 

Birta starfsendurhæfing.  Mikil samskipti eru við starfsmenn Birtu, enda er aðstaða þeirra í sama húsnæði 

og Fræðslunetið.  Birta hefur tekið að sér umsýslu með kennslu námsleiða og þjónustuþegar þeirra sækja 

í hinar ýmsu námsleiðir Fræðslunetsins, raunfærnimat í almennri starfshæfni, náms- og starfsráðgjöf og 

fleira. 

Stéttarfélög og starfsmennasjóðir.  Í gegnum tíðina hafa stéttarfélögin á Suðurlandi sýnt það í verki að 

vera einir helstu bakhjarlar Fræðslunetsins. Starfsmenntasjóðir endurgreiða einstaklingum og fyrirtækjum 

námskostnað og fóstra verkefnið „Fræðslustjóra að láni“. 

Sveitarfélagið Árborg.  Aðalstöðvar Fræðslunetsins eru í sérhönnuðu húsnæði sem er eign sveitarfélagsins 

Árborgar. Húsaleiga er hagstæð og samvinna og samstarf hefur verið gott um notkun eignarinnar í 14 ár. 

 

Tafla 10 
Heim- 
sóknir 

Flettingar 

2020 17.192 23.240 

2021 18.187 34.373 

2022 19.224 45.945 

2023 10.950 44.001 

2024 23.767 69.574 

2025 27.900 67.765 

Tafla 11 Facebook  Instagram 

2020 2.958 139 

2021 3.100 215 

2022 3.200 240 

2023 3.400 259 

2024 3.600 306 

2025 3.700 354 

7. Gæðastarf og stefnumótun 

Evrópska gæðamerkið (EQM+) 
Á síðasta ári fór fram gæðaúttekt á Evrópska gæðamerkinu (EQM+) hjá Fræðslunetinu en þrjú ár voru liðin 

frá síðustu úttekt.  Undirbúningur úttektarinnar stóð í mánuð og skilaði Fræðslunetið umfangsmiklum 

upplýsingum um framkvæmd framhaldsfræðslunnar með tilliti til gæðaferla EQM+. 

Fáar og veigalitlar athugasemdir voru gerðar við framkvæmd Fræðslunetsins þannig að ekki þurfti að 

ráðast í neinar úrbæturf.  Fræðslunetið fékk nýja gæðavottun í kjölfarið. Ljóst er því að við framkvæmd 

framhaldsfræðslunnar er farið eftir öllum gæðaferlum EQM+. 

Gæðaráð og innra mat 
Gæðaráð Fræðslunetsins starfaði ötullega á árinu og stýrði innra mati. Gæðaráðið skipa framkvæmdastjóri 

og tveir verkefnastjórar. Á árinu voru fyrst og fremst eftirfarandi  verkefni unnin í innra mati: 

• Unnið var að undirbúningi EQM+ úttektar. 

• Gerð var viðhorfakönnun fyrir leiðbeinendur (verktaka í kennslu) hjá Fræðslunetinu 

• Gerð var viðhorfakönnun fyrir námsmenn í námi á námsbrautum FA hjá Fræðslunetinu. 

Niðurstöður úr viðhorfakönnunum eru birtar á vefsvæði Fræðslunetsins. 

 

8. Skipulagsskrá Fræðslunetsins 
Samkvæmt skipulagsskrá Fræðslunetsins frá 2013 eru stofnendur þeir sömu og stofnuðu Fræðslunet 

Suðurlands árið 1999. Í skipulagsskrá Fræðslunetsins er listi yfir þessa stofnendur, sem sumir hverjir hafa 

nú sameinast öðrum eða horfið af braut. Skipulagskráin er öllum aðgengileg á vefsvæði Fræðslunetsins. 

Skipulagsskráin er byggð á lögum um sjálfseignastofnanir nr. 33 frá 1999 og því ná þau lög yfir alla 

starfsemi Fræðslunetsins sem ákvæði skipulagsskrárinnar dekka ekki. 

9. Töluleg þróun starfseminnar 

